
1. Економски перспективи и предвидувања за пазарот на трудот
1.1. Макроекономски карактеристики
Во 2016 година продолжи трендот на раст на економската активност. Според прелиминарните податоци на Државниот завод за статистика, БДП во 2016 година забележа раст од 2,9% на реална основа, придвижен од домашната побарувачка, во услови на реален раст на бруто-инвестициите од 13,3% и на финалната потрошувачка од 2,8%. Извозот на стоки и услуги забележа реален раст од 8,1%, како резултат на зголемениот извозен потенцијал на земјата и поволните движења на надворешната побарувачка.

Вкупните буџетски приходи во 2016 година се зголемија за 5,1% во однос на 2015 година. Приходите по основ на даноци се зголемија за 7,8%, социјалните придонеси за 5,0%, а неданочните приходи за околу 1%. Вкупните расходи во 2016 година се зголемија за 2,6% во однос на 2015 година. Буџетскиот дефицит во 2016 година претставува 2,7% од БДП.

Макроекономската политика на Република Македонија во наредниот среднорочен период ќе биде во функција на остварување на стратешките определби на земјата за долгорочен и одржлив економски раст, зголемување на конкурентноста на економијата, зголемување на вработеноста и подобрување на животниот стандард на населението. Во периодот 2017-2020 година се очекува растот на економската активност во Република Македонија да изнесува просечно 3,1%, со изгледи за негово одредено интензивирање. Во 2017 година економскиот раст се очекува да изнесува 1,6%, во 2018 година 3,2%, во 2019 година 3,5%, а во 2020 година 4%.

Економскиот раст ја задржа позитивната тенденција во 2015 и 2016 година (3,8%, односно 2,4%). Двигател на растот на бруто домашниот производ (БДП) беше експанзијата во градежништвото (17,8%), производството (9,9%) и нето извозот (6,1% годишен раст), како и зголемениот прилив на странски директни инвестиции (3,6% од растот на БДП во 2016 година). Како резултат на позитивниот нето извоз се намали трговскиот дефицит (од -20,5% од БДП во 2014 година на -18% во 2016 година). 

Фискалниот дефицит се намали од 4,2% во 2014 година на 2,6% во 2016 година како резултат од намалувањето на целокупните владини трошења (од 31,9% од БДП во 2014 година и 30,5% во 2016 година). Макроекономската перспектива е умерено поволна, со економски раст проектиран на 2,2% во 2017 година, воден од капитални инвестиции (кој достигнува 33,7% од БДП) и индустриски раст (2,1%). 

1.2. Тенденции на пазарот на трудот на младите
Во 2016 година учеството на младите (возраст од 15 до 24 години) во работната сила незначително се намали споредено со учеството во 2014 година (од 32,4% на 31,3%).  Вработеноста на младите се зголеми (од 15,2% на 16,2%). Групата на возраст од 15 до 29 години, исто така, покажа малку понагласено зголемување во вработеноста (од 27,1% на 28,5%) во споредба со помладата возрасна група.  

Табела 1: Клучни показатели на пазарот на трудот (2014-2016г.)
	
	2014
	2016

	Млади (15–24г.)

	Учество во работната сила
	32,4
	31,3

	Однос вработеност наспроти население
	15,2
	16,2

	Стапка на невработеност
	53,1
	48,2

	Млади 15–29г.

	Учество во работната сила
	49,3
	48,0

	Однос вработеност наспроти население
	27,1
	28,5

	Стапка на невработеност
	45,1
	40,6

	Возрасни  од 30 до 64 години

	Учество во работната сила
	72,5
	71,5

	Однос вработеност наспроти население
	55,9
	57,8

	Стапка на невработеност
	22,9
	19,2


Извор:  Евростат, Годишна анкета за работната сила 2016 год.
Демографските фактори делумно придонесоа за подобрување на показателите за младите (15-29г.) на пазарот на трудот (популацијата од оваа возрасна група се намали за 4,7%), меѓутоа, се создадоа и работни места, посебно за повозрасната категорија (од 25 до 29 години). Вработеноста кај работоспособното население (од 15 до 64 години) се зголеми на 49,1% (од 46,9% во 2014 година). Групата која најмногу ги искористи новите можности за вработување беа поединците со завршено средно и универзитетско образование. 

Ако се земе предвид групата на возраст од 15 до 29 години, изгледите се позитивни посебно од аспект на намалувањето на стапката на невработеност (видете во Табела 1 погоре). Во апсолутни рамки, невработеноста кај младите на возраст од 15 до 29 години се намали за 16,5%. Родовиот јаз кај вработеноста на младите остана над 10 процентни поени, иако зголемувањето во целокупниот број на вработени млади мажи беше побавно споредено со младите жени. 

Процентот лица кои рано го напуштиле образованието (т.е. лица на возраст од 18 до 24 години кои имаат завршено најмногу основно  образование) се намали на 9,9% и сега е согласно дефинираните цели од Европа 2020 (помалку од 10%). Процентот лица на возраст од 30 до 34 години со завршено универзитетско образование и понатаму е во нагорна линија (од 24,9% во 2014 година на 29,1% во 2016 година).
 Во 2016 година, речиси 31,9% од населението на возраст од 15 до 29 години биле лица со завршено најмногу тригодишно средно образование (приближно 139.000 млади) кое е во надолна линија споредено со 2014 година, кога 34,4% од групата на возраст од 15 до 29 години имала тригодишно средно образование.

Структурата на вработеноста на младите (на возраст од 15 до 29 години) претрпе значајни промени, со зголемување на бројот вработени и намалување на учеството млади лице ангажирани како работници во семејството (види Табела 2 подолу). Ова доведе до намалување од 8 процентни поени во учеството на младите во несигурен работен однос (од 24,9% во 2014 година на 16,9% во 2016 година).

Табела 2: Структура на вработеност на младите (15-29г.), 2012-2016г.
	
	2012
	2014
	2016

	Статус на вработување

	Вработени
	63,2
	75,1
	83,0

	самовработени лица
	6,4
	7,5
	5,6

	Неплатени семејни работници
	30,5
	17,4
	11,3

	Вид работно време

	Скратено работно време
	13.4
	9.6
	7.5

	Недоброволно скратено работно време
	41.0
	44.1
	39.1

	Привремена работа
	34.9
	21.7
	23.4


Извор:  ЕВРОСТАТ, анкета за работната сила, различни години
Процентот млади работници кои се вработени со скратено работно време се намали (од 9,6% во 2014 година на 5,6% во 2016 година), соодветно со намалувањето на недоброволно вработените со скратено работно време (од 44,1% на 39,1%). Нема намалување кај привремените вработувања (од 21,7% на 23,4%). Процентот на млади со привремено вработување на недоброволна основа и понатаму се задржа на високо ниво (над 85%). 

Неформалното вработување кај работоспособното население се намали споредено со претходните години ( во 2016 година, 17% кај работниците на возраст од 25 години и постари). Меѓутоа, кај младите (на возраст од 15 до 24 години) неформалната вработеност остана на високите 35% од вкупно вработените млади. 

Најголемите понудувачи на работни места за млади (на возраст од 15-24 години) во 2016 година биле земјоделскиот сектор (21,8% од вкупно вработените млади) трговските услуги (19,3%), производство (17,9%), градежништво (8,3%) и објекти за сместување и сервисни дејности со храна (8,3%). Меѓутоа, работните места во земјоделството, трговијата и градежништвото, исто така, се работни места со ниски плати (70-75% од просечната месечна плата). 
Слика 1. Вработеност на младите (од 15 до 24 години) според економскиот сектор (2014-2016г.)

Извор: Евростат, Годишна анкета за работната сила, различни години.
Во споредба со 2014 година, вработеноста на младите се намали во земјоделството (-21%), производството (-9%) и градежништвото (-2,6%). Забележани се зголемен број вработувања во јавната администрација (достигнувајќи двојно повеќе вработени млади), во комуникациите и информатичкиот сектор (над 37% зголемување), објекти за сместување и сервисни дејности со храна (15% зголемување) и во трговијата (10% зголемување).
Од аспект на слободни работни места, објекти за сместување и сервисни дејности со храна забележаа највисока стапка во 2016 година (2,5%), а по нив администрацијата и услужните дејности (2,4%) и информатичката и комуникациска индустрија (2%). Најбарани занимања во рамките на слободните работни места во 2016 година биле работниците во услужните дејности и работниците во продажба (37% од вкупно слободните работни места), а по нив техничките и другите стручни занимања (16,6%) и работниците во фабрики и ракувачите со машини (13,6%). Во споредба со 2014 година, побарувачката за основни занимања значајно се намалува (од 19,9% во 2014 година, на 10,3% во 2016). Занимањата со повисоки квалификации (раководители, стручњаци и техничари) биле застапени со помалку од 22% од слободните работни места во 2016 година (во нагорна линија споредено со 2012 година, кога помалку од 18% од слободните работни места биле за работни места со високи квалификации). 

Слика 2. Слободни работни места според структурата занимања (2016г.)

Извор:  Државен завод за статистика, Анкета за слободните работни места, 2016г.
Во периодот од 2014 до 2016 година, намалувањето на стапката на невработеност било побрзо за младите (15-29г.) споредено со возрасните (за 4,5 процентни поени, односно за 3,7 процентни поени), делумно поради ниските стапки на активност кај младите и намалувањето на младата популација. 

1.3. Ограничувања за создавање работни места за младите
Факторите што најчесто придонесуваат за невработеноста на младите (на пример, ригидноста на платите, високите даночни оптоварувања, строгите закони за заштита во работниот однос, поголема чувствителност на вработеноста на младите кон деловниот циклус и неусогласеност на вештините) не можат во целост да ја објаснат континуираната и висока стапка на невработеност во земјата. Даночното оптоварување (по реформите во даночната структура и придонесите за социјална заштита) е на пониско ниво споредено со соседните земји; растот на даночното оптоварување најчесто е пропорционален на зголемувањето на продуктивноста на работната сила; а законодавството за заштита на работниот однос не претставува пречка за нови вработувања. Дополнително, вработеноста на младите не расте соодветно на тенденциите на БДП, што укажува на постоење на структурни наместо циклични проблеми (т.е. ограничувања во понудата и побарувачката). 

Образованието и обуката носат повисоки примања на пазарот на трудот и имаат позитивно влијание врз времетраењето на преминот од училиште на работа, но значат и заштита против невработеноста или преквалификуваноста. Во последните неколку години се забележува значајно подобрување во стекнувањето образование. Повисоките образовни постигнувања се во позитивна корелација со резултатите на пазарот на трудот, со оглед на тоа што лицата што имаат само основно образование со поголема веројатност ќе бидат невработени во споредба со младите работници што имаат средно или високо образование. Меѓутоа, фактот што стапката на невработеност на младите (15-24г.) со завршено високо образование е повисока од таа на младите со средно образование (52,8% односно 46,9%) е одраз на неусогласеноста меѓу резултатите од високото образование и барањата на економскиот систем што се карактеризира со микро (често во семејна сопственост) и мали претпријатија што не се способни да ги апсорбираат сè поголемите групи млади висококвалификувани лица. 

Поседувањето на диплома за завршено високо образование носи повисоки примања и го скратува потребниот период за добивање на првата работа. Меѓутоа, таквата добивка е загрозена од високите стапки на преквалификуваност кај младите работници на возраст од 15 до 29 години (приближно 19,5% од вкупната вработеност на младите во 2016 година) и процентот вработени во економските сектори што се изложени на висока стапка на обрт на работната сила, аранжмани за привремена работа и пониски нивоа на платите (основни занимања и работни места на службеници и работници во услужни дејности и продажба). 

Во 2016 година, степенот на неусогласеност меѓу образованието и занимањата кај младите на возраст од 15 до 29 години бил 36,6%, повисок од оној во 2014 година (35,2%). Во Табелата 3 подолу е прикажана поделба на вработеноста на младите (15 – 29 години) според основната група занимања (Меѓународната стандардна класификација на занимања, 2008г.) и степенот на образование (Меѓународна стандардна класификација на образование, 1997г.).
 Обоениот дел ги претставува оние работници со повисок степен на образование споредено со барањата на занимањето (преквалификација).  Најголемиот дел од неусогласеноста меѓу образованието и занимањето отпаѓа на младите лица со завршено средно образование што работат на основни занимања (48,4 проценти неусогласеност) и младите лица со високо образование што работат како службеници и работници во продажбата ( 36,7 проценти од вкупната неусогласеност). 

Табела 3: Неусогласеноста меѓу образованието и занимањата како функција на ISCO и ISCED, 2011 г. (%)
	ISCO-08
Главни групи
	ISCED-2011 Образовно ниво

	
	0
	1
	2
	3
	4
	5
	6

	1
	Раководители
	111
	888
	805

	2
	Стручњаци
	79
	563
	19 807

	3
	Техничари и сродни занимања
	34
	7.843
	3.859

	4
	Службеници
	0
	4.872
	3.285

	5
	Работници во услужни дејности и продажба
	7.740
	22.145
	5.860

	6
	Стручни работници во земјоделството, шумарството и рибарството
	531
	2.112
	189

	7
	Занимања за неиндустриски начин на работа во производството
	3.96
	11.457
	1.579

	8
	Ракувачи и составувачи на машини и постројки
	1.226
	10.302
	851

	9
	Елементарни занимања
	4.840
	12.918
	1.030


Извор:  Завод за статистика, Годишна анкета за работната сила, 2016г. Обоениот дел го претставува степенот на преквалификација. 

Големите миграциски одливи, загубата на квалификуваната работна сила, задоцнетите структурни трансформации и сè уште ограничените приливи на странски директни инвестиции (СДИ) ја забавија структурната трансформација што е потреба за зголемување на вработеноста. Составот на производството и извозот во Македонија сè уште покажува релативно висок степен зависност од нископродуктивните сектори, како што се производите од малите земјоделски стопанства и тешката индустрија (метали и металски производи). 

Најголемиот број претпријатија (92 проценти) се микро претпријатија (со помалку од 5 работници). Ова влијае врз нивните капацитети за иновации и за апсорбирање на новите технологии и вработување лица со повисоко ниво вештини. Влошувањето на индексот на конкурентност помеѓу 2014 и 2016 година (од 63 на 68 место) главно се должи на нискиот капацитет за иновации и ограничената соработка меѓу универзитетите и индустријата во областа на истражувањето и развојот (видете Слика 3). 

Слика 3: Промена во рангирањето според конкурентноста (избрани категории од индексот), 2013/14 и 2015/16г.

Извор:  Светски економски форум, Глобален индекс на конкурентност, различни години
Главните пречки со кои се соочуваат претпријатијата се исти во периодот од 2014 до 2016 година, меѓутоа, променет е нивниот состав (Слика 4). Образованието на работната сила и понатаму е еден од петте проблеми за водење бизнис и е во нагорна линија споредено со 2014 година.
Слика 4. Главни пречки за водење бизнис, 2014-2016г.
[image: image4.png]2014 w2015
0 2 4 6 8 10 1214 16 1 2

Mpucran a0 gwnanc.cpeactsa

55
[Hecoopsema widpactoyirypa
71
obpascsana
s 126
[ p—
Gupopanis 101





Извор:  Светски економски форум, Глобален индекс на конкурентност, различни години
Пречките за создавање работни места за младите и понатаму се истите уште од усвојувањето на Акцискиот план за вработување на младите:
· Од страна на понудата, вештините што ги стекнуваат младите не се целосно усогласени со барањата на пазарот на трудот и квалитетот на резултатите од образованието не се подобрува согласно очекувањата. Ова упатува на реформата на клучните сегменти од образовниот систем (воведување кариерно образование; реформи во наставните планови, воведување шеми за стекнување работно искуство и практикантство) како основна алатка за подобрување на резултатите со вработеноста на младите;
· На страната на побарувачката, приватниот сектор сè уште се карактеризира со ограничена конкурентност и иновативност; доминираат микро и мали претпријатија кои функционираат во традиционалните сектори; и имаат низок капацитет за апсорпција на сè поголемиот број висококвалификувани млади луѓе. Ова укажува на фактот дека политиките насочени кон подобрување на диверзификацијата на извозот, инвестициите во нови технологии и приоретизацијата на економски сектори со висок потенцијал за вработување млади може да се искористат за подигнување на економскиот раст и вработеноста. 

2. Напредокот во постигнувањето на целите од Акцискиот план 

Акцискиот план за вработување на младите предвидува три стратешки цели и низа клучни исходи што треба да се постигнат до 2020 година за унапредување на целосното, продуктивното и слободно избраното вработување за младите луѓе, имено: Подобрување на усогласеноста меѓу вештините и барањата на пазарот на трудот, (ii) промовирање на создавање работни места предводено од приватниот сектор; и (iii) олеснување на преминот од образование на работа.  

Акцискиот план предвидува континуирано следење на постигнатите резултати. Во следниот дел даден е преглед на активностите преземени во рамките на секоја од целите и процена на напредокот во периодот од 2014 до 2016 година во постигнувањето на договорените проектирани исходи од политиката. Матрицата дадена во Анекс 1 претставува резиме за напредокот и усогласувањата што треба да се спроведат до 2020 година. 

2.1. Усогласување на понудата на вештини со барањата на пазарот на трудот
Првата политичка цел од Акцискиот план е насочена кон подобрување на усогласувањето на вештините на младите со побарувачката на пазарот на трудот. Трите меѓусебно поврзани исходи се сметаа за клучни за постигнување на оваа цел, имено: Развој на систем за предвидување вештини, (ii) подобрување на резултатите од образованието со текот на времето и (iii) пристап на младите до квалитетни услуги за кариерно образование и насочување.  Зацртаните цели се фокусираа на намалувањето од 20 проценти на бројот на младите лица на возраст од 15 до 29 години што работат на работни места што се соодветни на нивните квалификации и намалување од 4 процентни поени на бројот на нискоквалификуваните млади лица. 

Исход 1.1 – Формулиран е систем за предвидување на вештините и тој дава информации за креирањето на политиките за образование и за пазарот на трудот, како и за изборот што ги прават младите луѓе
· Најмалку 85 проценти од младите работници ( на возраст од 15 до 29г.) се вработени на работни места што соодветствуваат на нивните квалификации
· Неусогласеноста меѓу занимањата и вештините на македонскиот пазар на трудот не е повисока од 15 проценти.
За овој исход од политиката беше потребен ангажман од страна на Одделението за пазарот на трудот на Министерството за труд и социјална политика (МТСП), Агенцијата за вработување (АВРМ) и Опсерваторијата за вештини од Министерството за образование и наука (МОН). 

Уште од усвојувањето на Акцискиот план до 2020 година, Одделението за пазарот на трудот напредува во активностите за развој на модел за предвидување на вештините, прибирање и анализа на информациите од пазарот на трудот и развојот на извештај за перспективните занимања. Извештајот во моментот содржи информации за десет занимања што се бараат на пазарот (опис на работното место, барањата во однос на вештините, образованието и работното искуство, просекот на платата и краткорочни процени за бројот работни места што се бараат).  Извештајот за перспективните занимања нуди и кратки видео материјали со опис на занимањето и дополнителни информации за светот на работата. До крајот на годината се очекува промовирање на Интернет страницата каде што ќе биде поставен извештајот за перспективните занимања, кој секоја година ќе биде дополнуван со нови занимања кои ќе бидат побарувани (се планира да се постигнат 250-300 занимања). 

Резултатите од политиката кои доцнат со реализација се оние поврзани со надградување на базата на податоци на АВРМ за евиденцијата на слободните работни места (до сега нема активности) и редовните студии за следење што треба да ги спроведува Опсерваторијата за вештини. За надградување на базата на податоци на АВРМ за евиденцијата на работните  места кои се навистина слободни, потребна е промена на законската регулатива (закон за работни односи)  Се спроведе анкета за следење за учениците од средно и студентите од високото образование кои го завршиле образованието во 2014 и 2015 година. Меѓутоа, примерокот за анкетата е мал во споредба со планираното. Дополнително, истражувањето изгледа дека е еднократна активност, а не пилот тест за поширока методологија за процена на образовните исходи (систем за следење кој ќе се спроведе со прибирање административни податоци дополнето со анкети еден –на -еден). 

По планот е спроведувањето на овој исход од политиката само за активностите во надлежност на МТСП. Недоволниот напредок во надградувањето на базата на податоци за слободни работни места во АВРМ и воспоставувањето систем со кој континуирано ќе се следат образовните исходи упатува на потребата да се ревидираат показателите дефинирани на следниот начин:
· Најмалку 70 проценти од младите работници ( на возраст од 15 до 29г.) се вработени на работни места што соодветствуваат на нивните квалификации;
· Неусогласеноста меѓу занимањата и вештините на македонскиот пазар на трудот не е повисока од 30 проценти.
Исход 1.2 – Образовните исходи на младите македонски граѓани се подобруваат со текот на времето и соодветствуваат на барањата на пазарот на трудот 

· 85 проценти од младите лица (15-29) со високо образование се вработени на места што се соодветни за нивните квалификации;
· Усогласување на резултатите на студентите од Македонија на меѓународните тестирања PISA и TIMMS со меѓународниот просек;
· Помалку од 10 проценти од младите лица (15-24) го напуштаат образовниот систем со најмногу тригодишно средно образование;
· 30 проценти од универзитетските студенти се запишани на природонаучни, математички, компјутерски, технички, производни и градежни насоки;
· Најмалку 5 проценти од младите лица во работната сила што имаат само основно образование посетуваат програми за обука на годишно ниво со што добиваат квалификации што се признаени на пазарот на трудот (ISCED 3);
· Најмалку 8 проценти од претпријатијата што се анкетирани во рамките на Светскиот извештај за конкурентност упатуваат на образованието на работната сила како најпроблематичен фактор за водење бизнис.
Овој исход на политиката кој е во надлежност на Министерството за образование и наука беше насочен кон подобрување на квалитетот и релевантноста на образовните исходи, што се покажува преку меѓународните тестирања; воведување студии за следење; обезбедување стимулации за учениците да се запишуваат на насоки што се дефицитарни на пазарот на трудот; нудење индивидуализирана поддршка на учениците под ризик од прерано напуштање на образованието; и проширување на опфатот на понудата на курсевите за образование на возрасните за оние млади што порано го напуштиле формалното образование. 

Единствените показатели што беа постигнати поврзано со процентот млади (на возраст од 18 до 24 години) кои порано го напуштиле образованието, кој е намален од 12,5% во 2014 на 9,9% во 2016 година (согласно целта дефинирана со Европа 2020) и процентот млади универзитетски студенти кои се запишани на природни науки, математика, технички насоки и други научни области (29,1 процент во 2016 година, благодарение на максималните квоти за запишување кои беа наложени на општествените науки). Сите други показатели заостануваат и најверојатно нема да бидат постигнати до 2020 година. 

Резултатите од PISA тестирањето упатуваат на тоа дека квалитетот на образованието се влошува (со оценки за читање, математика и наука во просек 16 поени помалку споредено со 2000 година). Иако можеби имало проблеми во однос на организацијата кои влијаеле врз резултатите на оценувањето, просечниот пад укажува на потребата од реформи во наставните планови во задолжителното образование. 

Се намалува бројот млади универзитетски дипломци кои се вработени согласно нивните квалификации (од 67,5 проценти во 2014 година на 66,2 проценти), а се намалува и усогласеноста со вештините (со само 63,4 проценти од сите млади работници кои работат на работно место што е вертикално усогласено со квалификацијата што ја поседуваат). 

Податоците од Светскиот извештај за конкурентноста, исто така, покажуваат зголемување на бројот на претпријатијата што сметаат дека работната сила е несоодветно образувана (од 11 проценти во 2014 година на 12,6 проценти во 2016 година). 

Конечно, процентот млади луѓе во работната сила со само задолжително образование беше 11,2 проценти (речиси 23.600 млади луѓе на возраст од 15 до 29 години), а програмите за втора шанса што во моментот се достапни преку системот за стручно образование и обука  (СОО) не се бесплатни и се достапни само за оние што можат да си ги дозволат трошоците за тие програми. 

Овој исход од политиката сè уште е релевантен за постигнување на целта, но не е според планот; нема изгледи за постигнување на показателите до крајот на Акцискиот план. Ова упатува на промена во насловните показатели за да гласат како што следува: 

· Најмалку 70 проценти од младите лица (15-29г.) со високо образование се вработени на места што се соодветни за нивните квалификации;
· Резултатите на македонските студенти во PISA се подобруваат споредено со резултатите постигнати во 2015 година (читање 352, математика 371 и наука 371)
· Најмалку 200 млади луѓе во работната сила само со основно образование учествуваат во програмите за втора шанса достапни во системот за СОО
· Помалку од 10 проценти од претпријатијата што се анкетирани во рамките на Светскиот извештај за конкурентност упатуваат на образованието на работната сила како најпроблематичен фактор за водење бизнис.
Исход 1.3 – Младите луѓе имаат пристап до квалитетни услуги за кариерно образование и насочување
· До 2020 година, сите ученици и студенти во Македонија добиваат настава за кариерно насочување во последната година од основното образование и во целиот тек на средното и високото образование;
· Сите млади лица што се пријавени во Агенцијата за вработување имаат пристап до квалитетни информации за пазарот на трудот;
· Сите млади лица кои првпат се пријавуваат во АВРМ добиваат групни услуги за кариерно насочување и советување за вработување (кратка обука за подготовка за вработување).
Иако целокупниот број општообразовни средни училишта кои нудат кариерно насочување е зголемен на 53, и понатаму е ограничен бројот ученици во средното образование и студенти во високото образование кои ја добиваат оваа услуга. Наспроти ова, сите млади луѓе што се регистрираат во Агенцијата за вработување на Република Македонија (АВРМ) добиваат информации за пазарот на трудот и советување за вработување. Специјализирани услуги за кариерно насочување може да им се понудат на 23% проценти од вкупниот број млади што се регистрирани како невработени, поради недостигот на стручни кадри во локалните канцеларии за вработување.  

Овој исход од политиката сè уште е релевантен за постигнување на целта, но не е целосно според планот. Целта поврзана со кариерното образование во школите треба да се измени и да гласи како што следува:
· Најмалку 30 проценти од учениците во средното и студентите во високото образование имаат пристап до услуги на кариерно насочување
Слично, целта поврзана со услугите на кариерно насочување во АВРМ треба да се измени како што следува: 

· Најмалку 30 проценти од младите што се регистрирани во АВРМ добиваат услуги за кариерно насочување. 

Во контекст на горенаведената анализа, треба да се ревидираат целите поврзани со првиот приоритет на Акцискиот план во врска со потребата од усогласување на вештините со побарувачката и да го одразуваат следното: 

· зголемување од 10 проценти на бројот на младите работници што работат на работни места што се соодветни на нивните квалификации 

Целта поврзана со процентот млади со ниски квалификации (4 процентни поени) може да се одржи бидејќи до 2016 година процентот млади на возраст од 15 до 29 години со ниски квалификации ( само ISCED 0-2) бележеше пад за 2,5 процентни поени. 

2.2. Промовирање на отворањето (формални) работни места предводено од приватниот сектор 

Вториот приоритет од политиката на Акцискиот план за вработување на младите е насочен кон подобрување на стапката на вработеност на младите (од 15 до 29 години) за 5 процентни поени. Постигнувањето на оваа цел се потпира врз само еден исход, имено, воспоставувањето на пакет од стимулации за подобрување на капацитетот на претпријатијата од приватниот сектор за отворање работни места за младите лица. Овој исход имаше намера да ги искористи постоечките и планираните иницијативи на Владата за развој на инфраструктурата и унапредување на вработувањето. Исто така, имаше за цел унапредување на соработката меѓу секторите за развој на бизниси во Министерството за економија, Фондот за иновации и проектите на Македонската банка за поддршка на развојот. 

Исход 2.1: Воспоставен е пакет од стимулации за унапредување на капацитетот на претпријатијата за отворање работни места за младите лица 

· Најмалку 20 проценти од лицата што се вработени преку програмата за јавни инвестиции што се финансира од страна на Владата се млади невработени лица на возраст до 29 години;
· Најмалку 3.000 млади луѓе (15-29г.) го користат (по 2016 година) ослободувањето од обврската за плаќање придонеси за социјално осигурување што е предвидена во член 98 на Законот за вработување и осигурување во случај на невработеност;
· Најмалку 10 проценти од претпријатијата добиваат услуги за развој на деловното работење што се координираат од страна на Министерството за економија преку локалната мрежа на Агенцијата за развој на претприемништвото и имаат пристап до кредитната линија на Македонската банка за поддршка на развојот; 

· Најмалку 20 проценти од работните места што се отворени преку финансиските инструменти што се ставени на располагање од страна на Македонската банка за поддршка на развојот и Фондот за иновации и технолошки развој се наменети за младите работници (на возраст до 29 години);
· Подобрувањето на позицијата на Република Македонија на Светскиот индекс на конкурентноста, и особено во категоријата на индексот за достапноста на финансиските услуги; леснотија на пристапот до заеми; достапност на најновата технологија; технолошка апсорпција на ниво на друштва и капацитетот за иновации. 
Не е воспоставена врска меѓу владината програма за јавни инвестиции и услугите што ги нуди АВРМ (посредување, распоредување на работно место, олеснувања при ангажирање).  

Не се преземени никакви активности за да се координираат различните програми што се достапни за развој на приватниот сектор (Македонската банка за поддршка на развојот, Агенцијата за развој на претприемаштвото и Фондот за иновации и технолошки развој). Ова, заедно со ограничените ресурси достапни на Агенцијата за развој на претприемаштвото и Фондот за иновации придонесува кон неефикасност на овие инструменти. 

Рангирањето според конкурентноста на Република Македонија во 2016 година забележа пад на 68 место (од 63 во 2014 година) поради влошување на показателите за развој на инфраструктурата, здравството и основното образование и ефикасноста на пазарот на трудот. 

Спроведувањето на овој исход од политиката сè уште е релевантно, но дефинираните исходи од политиката веќе не се соодветни за да доведат до постигнување на целите. Исходите од политиката треба да се усогласат според новата владина програма за економска реформа и да гласат како што следува:

Исход 2.1.1
Пакет олеснувања за вработување за претпријатијата да можат да ја зголемат својата конкурентност преку ангажирање работници што се регистрирани во АВРМ (за минимален период од три месеци) или работници кои само што го завршиле образованието, под услов платата што ќе им се понуди да е најмалку 50 проценти повисока од утврдената минимална плата во земјата.
Исход 2.1.2
Финансиски олеснувања за малите и средни претпријатија кои инвестираат во обуки и кариерно напредување на своите работници. 

Исход 2.1.3
Инструмент за финансиска поддршка за претпријатија што инвестираат во иновации, организациско надградување и извозни капацитети.
Показателите за мерење на напредокот во овој исход од политиката треба да гласат како што следува
· Најмалку 80 проценти од младите работници кои се вработени преку мерките на Владата за субвенционирање на претпријатијата се млади лица регистрирани во АВРМ;
· Стапката на учество на работниците во образование и обука е зголемена од 6,8 проценти во 2016 година на 8 проценти во 2020 година
· Подобрување на позицијата на Македонија на Глобалниот индекс за конкурентност, посебно категоријата од индексот за технолошката апсорпција на претпријатијата, капацитетот за иновации и степенот на обуки за вработените.
Зацртаната цел од 5 процентни поени зголемување во стапката на вработеност на младите (од 15 до 29 години) останува, бидејќи може да се постигне преку создавање повеќе работни места (бројот слободни работни места се зголеми од 6.470 на крајот од 2016 година, на 7.580 во второто тримесечје на 2017 година) и демографските фактори. 

2.3. Олеснување на преминот од училиште кон работа 

Целта на олеснувањето на преминот на младите лица во светот на работата се заснова врз три исходи, имено: (i) забрзување на процесот на модернизација на Агенцијата за вработување на Република Македонија (подобрување на инфраструктурата, достапност на квалитетни човечки ресурси и ревизија на распределбата на средствата за центрите за вработување); (ii) ревизија на механизмите за обезбедување услуги и развој на наменски услуги за младите лица; и (iii) квалитетни услуги на работодавачите за зголемување на пробивот на АВРМ на пазарот на слободни работни места и за обезбедување веродостојни информации за младите баратели на работа. Овој исход на политиката треба да се промени за да ги вклучи приоритетите од Владината политика за вработување на младите (воведување на Гаранцијата за млади). 

Исход 3.1 – Процесот на модернизација на Агенцијата за вработување на Република Македонија е забрзан 

· Соодносот меѓу персоналот за непосреден контакт и невработените лица е намален на 1:  300;
· Најмалку 80 проценти од просториите на центрите за вработување се реконструирани и реновирани во согласност со насоките за брендирање на АВРМ; 
· 30 проценти од сите млади невработени лица што се пријавени во секој центар за вработување имаат пристап до целиот опсег услуги за вработување на АВРМ;
Податоците што ги обезбедува АВРМ покажуваат значајно подобрување во соодносот невработени наспроти персонал (1:392) поради нискиот прилив во регистарот на невработени лица и вработувањето дополнителен персонал. Меѓутоа, овој квантитативен показател, најверојатно ќе се влоши поради одлуката на Владата за прекин на поделбата на невработените на активни и пасивни баратели на работа. Понатаму, многу малку е направено во насока на подобрување на компетенциите на персоналот за непосреден контакт. Ваквата ситуација води до нерамномерен квалитет на понудата на услуги во земјата. 

Реновирањето и опремувањето на дванаесет локални центри за вработување беше иницирано со финансиски средства од Европскиот инструмент за претпристапна помош (ИПА). Владата не распредели дополнителни средства за постигнување на овој исход од политиката (реновирани и опремени 24 локални центри). 

До крајот на 2016 година, АВРМ има понудено индивидуализирани услуги за вработување (мотивациски обуки, кариерно насочување и активни програми) на 42 проценти од младите (на возраст од 15 до 29 години) регистрирани како невработени. 

Спроведувањето на овој исход од политиката е според планот од аспект на реализација на услугите од АВРМ наменети за младите невработени, а сè уште не се започнати активностите за долгорочно градење капацитети. Ова ќе биде од клучно значење за воведувањето на Гаранцијата за млади. 
Исход 3.2 – Механизмите за спроведување и финансирање на активните политики на пазарот на трудот се приспособени за исполнување на потребите на младите невработени лица
· 70 проценти од младите лица што првпат се пријавуваат во АВРМ се профилирани рано (во текот на првите 6 месеци од периодот на невработеност);
· 40 проценти од сите јавни средства што се наменети за АППТ се вложуваат во интервенции поврзани со преминот од училиште на работа;
· 15 проценти од сите млади невработени лица имаат пристап до наменски услуги за младите луѓе (Старт за млади);
· 75 проценти од младите невработени лица учествуваат во програми и 40 проценти од младите лица што добиваат услуги за вработување се вработени една година по третманот.
АВРМ во 2015 година пилотираше поедноставен систем за профилирање (основан на контролниот список за вработливост). Овој систем за профилирање им помага на советниците да ги категоризираат невработените лица во согласност со пречките со кои што тие се соочуваат на пазарот на трудот и, според тоа, да го применат најефективниот пакет услуги и програми за вработување. Ваквиот пристап кој вклучува советник, бара човечки ресурси (една сесија со советник во просек трае еден час, а на многу млади им е потребно повеќе од една средба со советникот) и не може ефикасно да се интегрира во локалните центри каде што нема соодветен персонал. 

Во моментот, приближно 45 проценти од сите средства достапни на АВРМ (вклучително наменските ЕУ-ИПА ресурси) се инвестираат во услуги и програми за вработување кои ги таргетираат младите луѓе. 

Во 2016 година, речиси 23 проценти од младите невработени лица регистрирани во АВРМ имале пристап до специјализирано кариерно советување и насочување. Стапката на поврат кај услугите за вработување всушност има позитивна тенденција (околу 45 проценти од младите кои учествувале во услугите за вработување последователно се вработуваат), при што стапката на поврат од активните програми на пазарот на трудот е во надолна линија (околу 50 проценти од младите учесници во 2016 година последователно се вработиле). 

Иако овој исход на политиката генерално е според планираното, ќе мора значајно да се надгради за воведување на Гаранцијата за млади (види став 3 подолу). 
Исход 3.3. АВРМ нуди квалитетни услуги за работодавачите и на младите клиенти им обезбедува веродостоен преглед на слободните работни места 
· Бројот и видот на слободните работни места што се евидентирани од страна на АВРМ се усогласени со слободните работни места што се идентификуваат преку Анкетата за слободни работни места (Државен завод за статистика);
· Услугите за посредување при вработување се користат од страна на 20 проценти од работодавачите што огласуваат слободни работни места.
Овој исход ја предвидуваше трансформацијата на базата на податоци на АВРМ од отворен систем (каде што работодавачите можат да огласуваат слободни работни места од кој било тип, отворени работни места или не) во полуотворен систем (во кој сите слободни работни места ќе бидат анализирани и проверувани од стручен кадар на АВРМ за да се обезбедат реални информации за барателите на работа и да се подобри функцијата за усогласување на понудата со побарувачката). Во оваа област не се преземени никакви активности, а базата на податоци на АВРМ сé уште има повеќе од 8.000 слободни места во кое било време, наспроти 7.500 слободни места кои ги идентификува Државниот завод за статистика секое тримесечје. За надградување на базата на податоци на АВРМ за евиденцијата на работните  места кои се навистина слободни, потребна е промена на законската регулатива (закон за работни односи).
АВРМ нуди услуги за посредување при вработување на барање од работодавачите ( и не ја нуди оваа услуга на сите работодавачи што објавуваат слободно работно место). Токму затоа бројот на посредувања при вработување е низок (4.000 годишно). Приближно 68 проценти од сите барања за посредување биле успешни (т.е. работодавачите вработиле лица што претходно биле селектирани од локалните центри за вработување). 

Овој исход од политиката е далеку од планираното, но, останува релевантен за подобрување на реализацијата на услугите за работодавачите клиенти. 

2.4. Постигнување на приоритетите од политиката за вработување на младите 

Цел 1: Постигнувањето на исходите од политиката поврзани со усогласување на вештините на младите со барањата на пазарот на трудот е во напредна фаза што се однесува до активностите од политиката кои се во надлежност на МТСП и АВРМ. Единствена активност од политиката која заостанува е во врска со капацитетот на АВРМ да понуди услуги за кариерно насочување за сите регистрирани невработени млади и ревизија на методите што ги користи за евидентирање на слободните работни места. Второво треба да стане приоритет на политиката за ефективно воведување на Гаранцијата за млади. Заостануваат и дел од активностите од политиката кои се одговорност на Министерството за образование. Тие се поврзани главно со подобрување на квалитетот на образованието (резултатите од PISA тестирањето), воведувањето на кариерно образование во наставните планови, активностите на Опсерваторијата за вештини (редовни студии за следење за потврдување на вработливоста на учениците) и достапноста на програмите за втора шанса. Ако не се забрзаат реформите во образовниот систем, не е веројатно дека ќе се намали неусогласеноста на вештините со побарувачката до 2020 година. 

Цел 2: Сè уште има сериозни недостатоци во постигнувањето на исходите поврзани со создавање нови работни места и развојот на приватниот сектор. Не постои координација меѓу услугите за поддршка на претпријатијата што ги нудат различните институции (Македонската банка за поддршка на развојот, Агенцијата за поддршка на развој на претприемнштвото во Македонија и Фондот за иновации и технолошки развој). И Агенцијата и Фондот за иновации имаат ограничен капацитет за да одговорат на потребите на претпријатијата. Во дел од случаите изгледа дека програмите конкурираат едни на други (програмата за самовработување што ја нуди АВРМ и програмата за претприемаштво на Агенцијата за развој на претприемаштвото). Исходите од политиката во однос на оваа цел треба да се усогласат со Владиниот план за економски развој што беше презентиран во септември 2017 година. 

Цел 3: Дел од исходите на политиката поврзани со олеснување на преминот од училиште на работа (во надлежност на АВРМ) веќе се реализирани (на пример, средства за младите, реализирани услуги и програми). Меѓутоа, има три клучни активности од политиката што сè уште не се започнати. Првата поврзана со реформа на системот за евидентирање на слободните работни места кој ќе овозможи реален преглед на побарувачката на пазарот на трудот. Втората активност е поврзана со инвестициите во развој на инфраструктурата (надградување на локалните центри и ИТ систем), кои се само делумно реализирани (со помош на средства од ИПА). Третата активност од политиката е во врска со спроведувањето на годишен план за вработување и обука за да се дополни капацитетот на АВРМ за реализација на квалитетни услуги за вработување. АВРМ има изготвено годишен план  за вработување и обука на вработените кој треба да се одобри од надлежните министерства( Министерство за финансии и Министерство за информатичко општество и администрација). Недостигот на напредок во овие области значи слаба веројатност дека ќе се постигнат целите (30 проценти зголемување на невработените млади што имаат пристап до квалитетни услуги). 

3. Воведување на Гаранцијата за млади 

Со воведувањето на шемите од Гаранцијата за млади, земјите од Европската унија (ЕУ) се заложија да осигураат дека сите млади луѓе под 25 години (или 29 според националната дефиниција) ќе добијат квалитетна понуда за вработување, континуирано образование, практиканство или обука во рок од четири месеци откако станале невработени или го напуштиле формалното образование. Спроведувањето на Гаранцијата за млади (ГМ) во ЕУ генерираше многу научени лекции што требаше да се земат предвид во фазата на планирање за воведување на една таква политичка рамка:
1. За воведување на Гаранцијата за млади потребен е развој на прецизен план за спроведување кој ќе вклучува реформи во политиката и конкретни активности во следните области: (i) рана интервенција (формално образование и обука); (ii) теренски активности (да се привлечат младите кои не се регистрирани во центрите за вработување или се неактивни); (iii) услуги за активирање и (iv) мерки за интеграција на пазарот на трудот (види Слика 5). За ова е потребно силно партнерство меѓу МТСП (националното тело за координација на ГМ) и Министерството за образование, АВРМ, локалните власти, социјалните партнери и младинските организации.
  Улогата на координатор на ГМ најчесто ја има Министерството за труд.  Ова министерство е одговорно за целокупното спроведување на ГМ, следење на приливот на млади во регистарот на ГМ; координирање на активностите на клучните партнери во спроведувањето (центрите за вработување, другите Министерства, организациите од граѓанскиот сектор, образовните институции). 

2. Во многу земји постојат две точки за влез во Гаранцијата за млади: (i) регистрација во центрите за вработување и (ii) специјализирана интернет платформа за ГМ (со која најчесто управува Агенцијата за вработување). За ова е потребно да биде достапен систем за регистрација на интернет кој ќе биде поврзан со регистарот на невработени во Центарот за вработување, базата на податоци во даночната управа, пензискиот и системот за социјално осигурување и образовниот информатички систем за да се провери квалификуваноста и да се следат резултатите на младите кои учествуваат. Исто така, Министерството користи прибирање административни податоци за следење на резултатите на учениците и идентификација на оние млади луѓе кои се надвор од пазарот на трудот за да може да бидат опфатени. 


















3. Гаранцијата за млади е придружена со кампањи за подигнување на свеста, со цел да се осигури дека младите се информирани за поддршката што им е достапна и за промовирање на регистрацијата. За управување со зголемениот прилив и исполнување на рамката од четири месеци, многу агенции за вработување од ЕУ го надградија својот систем за статистичко профилирање. Овие системи (кои се применуваат за сегментот регистрација на податоците) ги делат младите во три широки категории (низок, среден и висок ризик за останување во ГМ над рамката од четири месеци). Категориите со низок и среден ризик имаат пристап до нискоинтензивни услуги (групно советување и обука за барање работа) во првите два месеци а потоа, ако е потребно, продолжуваат со високоинтензивни услуги. Категоријата со висок ризик веднаш се упатува на индивидуално советување, профилирање на вработливоста и индивидуално планирање за вработување. Изготвувањето и тестирањето на статистичкиот систем на профилирање што може да се користи за целите на ГМ најчесто трае една година и подолго.

4. Во многу земји од ЕУ е проширено портфолиото на услугите за активација и мерките за интеграција на пазарот на трудот за да се таргетираат многу и различни потреби. Едно од клучните барања од Гаранцијата за млади е на младите да им се овозможи да се вратат во формалното образование (програмите за втора шанса) за да се стекнат со квалификацијата што ја пропуштиле. Вториот услов е сите програми за образование и обука да овозможуваат признаена квалификација за враќање или во формалниот образовен систем или за влез на пазарот на трудот. Третиот услов е да постојат програми насочени кон олеснување на преминот кон работа (субвенции за вработување, олеснувања за работодавачите и програми за развој на претприемаштвото). Четвртиот и конечен услов е потребата за широк опсег услуги за активација (од низок до висок интензитет), како што е групно советување, обука за барање работа, кариерно насочување, пробна работа, обука за меки вештини и мотивација. Агенциите за вработување без можност да вработат дополнителен персонал ангажираа приватни понудувачи за нискоинтензивните услуги (младинските организации, кариерни центри). Речиси кај сите земји- членки на ЕУ, агенциите развија конкретен работен тек за да се справат со ГМ (т.е. графикон за текот на работата каде што е опишано кои типови услуги и кога се обезбедуваат за младите кои учествуваат). 

5. Спроведувањето на Гаранцијата за млади е интензивна активност од аспект на човечките ресурси во агенциите за вработување и многу од нив мораа да вработат дополнителен персонал за да може да се справат со дополнителниот обем на работа. Некои земји ги зајакнаа своите специјализирани структури (Агенцијата за вработување на младите во Германија), други пак, обучија персонал што станаа советници за млади (Латвија), други вработуваа персонал од истата група население за да таргетираат конкретни групи (советници Роми во Бугарија). 

АВРМ планира да спроведе пилот тестирање на системот за реализација на услугите од Гаранцијата за млади во ограничен број локални центри за вработување во текот на 2018 година. Во овој контекст, МТСП и АВРМ треба да ја искористат оваа рамка за справување со предизвиците кои може да се појават во спроведувањето:
· Имајќи предвид дека Гаранцијата за млади функционира врз основа на прилив и одлив, целната група за пилот фазата треба да бидат само млади (на возраст од 15 до 29 години) кои се новорегистрирани како невработени (почнувајќи од 1 јануари 2018 година) во локалните центри на АВРМ (главна точка на влез). Со ова ќе се овозможи мерење на зголемувањето на обемот на работа за лицата што ги обработуваат предметите и соодветно планирање (вработување човечки ресурси). Имајќи предвид дека ГМ, исто така, ги таргетира младите што се неактивни или невработени, но не се регистрирани, треба да се предвиди втора точка за влез е преку посебна интернет платформа (со која ќе управува АВРМ). За ова е потребно надградување на ИТ системот на АВРМ и вклучување на: (i) онлајн систем за регистрација; (ii) прибирање податоци со други административни бази на податоци за пополнување на регистарскиот формулар (за олеснување на регистрацијата); (iii) софтвер кој ќе управува со податоците за поединците, работодавачите и програмите и кој ќе врши континуирано следење на патот на учесниците во Гаранцијата за млади. 

· Регистрацијата на интернет платформата (или во регистарот на невработени на АВРМ) е проследена од профилирање и, за кандидатите што тешко наоѓаат место, директно интервју со советник. Сесиите за советување може да се организираат во форма на контролен список за вработливост и понатаму тоа да води до прецизен индивидуален акциски план. Дел од младите што се регистрираат во ГМ се релативно подготвени за пазарот на трудот и им треба минимална помош да најдат работа (во ЕУ приближно 40 проценти од сите млади луѓе што се регистрираат во ГМ наоѓаат работа само со услугите за активација). Меѓутоа, за ова е потребно базата за слободни работни места со која управува АВРМ да објавува само отворени работни места. Во моментот, АВРМ има отворен систем, каде што работодавачите може да објавуваат слободни работни места без проверка или интервенција од службениците што обработуваат предмети. Ова треба да се промени во полуотворен систем, каде што секое објавено слободно место ќе биде проверено од службеник на Агенцијата пред истото да се објави на платформата за „отворени работни места“. Со оваа промена ќе се овозможи: (i) јакнење на функцијата на АВРМ за посредување при вработување и (ii) ќе им овозможи на младите што се регистрирани во ГМ директно да аплицираат за отворените работни места.  За системот на Гаранцијата за млади, исто така, ќе биде потребно да се ревидира постапката за огласување повик за  аплицирање за работодавачите и понудувачите на обуки. Огласите за аплицирање треба да се отворат на почетокот на годината и да останат отворени за да им се овозможи на младите кои ќе се регистрираат во ГМ да имаат пристап до доволен број работни места, обуки и понуди за практикантство. 

· Портфолиото на услугите за активација и мерките за интеграција на пазарот на трудот кои се достапни на АВРМ е во согласност со барањата од Гаранцијата за млади, освен во однос на програмите за втора шанса и субвенциите за плата. Гаранцијата за млади треба за младите да овозможи да се вратат во формалното образование ( да завршат квалификација за понатамошно образование или влез на пазарот на трудот). За ова е потребно да се вклучи Министерството за образование во реализацијата на Гаранцијата за млади. Во врска со субвенциите за плати, се дискутираше за основниот концепт за време на активноста за следење од Акцискиот план (паушален износ од 12.000 МКД во период од шест месеци за договор за вработување во траење од најмалку една година, наменето за нискоквалификуваните млади луѓе, долгорочно невработените и другите млади со ризик од исклучување). 

· Конечното барање за спроведување на ГМ е АВРМ, како клучен партнер во спроведувањето, да има доволно и квалификувани човечки ресурси за да овозможи поддршка за младите кои се регистрираат во Гаранцијата за млади. Во моментот не е таков случајот. Гаранцијата за млади е интензивна мерка во однос на човековите ресурси и секој локален центар треба да назначи обучен персонал конкретно за спроведување на овој инструмент. Бидејќи за подготовка на советници за вработување е потребно време, треба веднаш да се започне со вработување на кадрите и веднаш да се започне со нивна обука. Ова, исто така, ќе го минимизира негативното влијание што ќе го има спојувањето на регистарот на активни и пасивни баратели врз обемот на работа на АВРМ. 

Во контекст на горенаведеното, исходите од политиката поврзани со третата цел од Акцискиот план може да се ревидираат како што следува (види исто така Матрица на Акцискиот план дадена во прилог на овој извештај). 

Исход 3.1 – Структурата и процесите на Агенцијата за вработување се модернизирани за спроведување на Гаранцијата за млади 

· Соодносот меѓу персоналот за непосреден контакт и невработените лица е намален на 1:  200
· Најмалку 80 проценти од просториите на центрите за вработување се реконструирани и реновирани во согласност со насоките за брендирање на АВРМ; 
· 80 проценти од новорегистрираните млади невработени лица се сегментирани врз основа на нивната веројатност да излезат од регистарот во рамката на четири месеци 
· 60 проценти од сите млади невработени лица имаат пристап до целиот опсег услуги за вработување на АВРМ;
· Бројот и видот на слободните работни места што се евидентирани од страна на АВРМ се усогласени со слободните работни места што се идентификуваат преку Анкетата за слободни работни места (Државен завод за статистика);
· Услугите за посредување при вработување се користат од страна на 20 проценти од работодавачите што огласуваат слободни работни места.
Исход 3.1.1 

Повеќегодишен план за развој на инфраструктура/реновирање е одобрен и спроведен за подобрување на просториите на АВРМ;
Исход 3.1.2 

Изготвен е статистички систем за профилирање и истиот е тестиран на регистрираните податоци за сегментирање на клиентите според помошта што веројатно ќе им биде потребна;
Исход 3.1.3 

ИТ платформата на АВРМ е надградена за да вклучува онлајн систем за регистрација; управување со информациите на поединците, услуги и програми; и редовно следење на исходите од вработувањето на регистрираните клиенти (прибирање административни податоци); 

Исход 3.1.4 

Пристапот кон собирањето и објавувањето на слободните работни места е приспособен за целите на обезбедувањето реалистични информации на младите невработени лица;
Исход 3.1.5 

Се спроведуваат годишни планови за вработување и развој на човечки ресурси за професионализирање на обезбедувањето на услугите и програмите за вработување и се обезбедуваат квалитетни услуги за младите луѓе; 

Исход 3.1.6 

Службите за посредување при вработување се зајакнати и им помагаат на младите лица што за првпат бараат работа да најдат можности на пазарот на трудот. 

Исход 3.2 – Портфолиото на мерките за интеграција на пазарот на трудот е приспособено за да одговори на потребите на младите кои не се вработени ниту се во образование и обука
· Програми за втора шанса се достапни за младите луѓе кои се регистрираат како невработени во АВРМ
· Младите кои се соочуваат со пречки при влез на пазарот на трудот имаат пристап до програма за субвенционирано вработување
· Најмалку 50 проценти од програмите за обука што ги нуди АВРМ водат до сертификат признат на пазарот на трудот
Исход 3.2.1 

Министерството за образование ги ревидира своите програми за втора шанса за да бидат привлечни за младите луѓе што се надвор од пазарот на трудот;
Исход 3.2.2 

АВРМ и Министерството за образование создаваат и пилотираат тест механизми за упатување на младите во мерките за втора шанса;
Исход 3.2.3 

АВРМ изготвува и спроведува пилот тест за нова субвенција за вработување која е насочена кон младите со ризик од исклучување (нискоквалификуваните, младите со посебни потреби, младите жени кои се враќаат на пазарот на трудот);
Исход 3.2.4 

На понудувачите на обуки им се нудат олеснувања за акредитација на обуките што ги нудат во насока на вклучување на овие програми во портфолиото на Гаранцијата за млади
Исход 3.3 – АВРМ ќе пилотира активности во однос на клучните одлики на Гаранцијиата за млади  во избрани центри за вработување за да ја усогласи структурата за спроведување 

· Најмалку 50 проценти од новорегистрираните млади лица во пилот центрите се профилираат за време на регистрацијата 
· Најмалку 70 проценти од новорегистрираните млади лица добиваат услуги за активирање
· Најмалку 15 проценти од новорегистрираните млади добиваат понуда во рок од четири месеци од регистрацијата
Исход 3.3.1 

Постапките за прием во Гаранцијата за млади, услугите за профилирање и активација се пилотирани во избрани центри на АВРМ;
Исход 3.3.2 

АВРМ склучува партнерски договори со младински организации кои ќе идентификуваат невработените и неактивните млади и ќе обезбедат поддршка за нив пред да бидат регистрирани во Гаранцијата за млади;
Исход 3.3.3 

АВРМ изготвува и пилотира нови постапки (прилив, оглас за аплицирање, портфолио услуги и програми) за реализација на Гаранцијата за млади на млади луѓе кои се новорегистрирани како невработени. 

Исход 3.4 – МТСП, во партнерство со клучните чинители (Владините министерства, социјалните партнери, АВРМ, младинските организации и партнерите во спроведувањето) развиваат план за спроведување на Гаранцијата за млади
· Достапност на мапирање на младите кои не се вработени, во образование или обука и локалните ресурси; 
· Планот за спроведување на ГМ е изработен врз основа на резултатите од пилот тестирањето и е одобрен за реализација на национално ниво
· Воспоставени се партнерски пристапи за спроведување на Гаранцијата за млади;
· Овозможени се човечки и финансиски ресурси за спроведување на Гаранцијата за млади
Исход 3.4.1 

МТСП во соработка со Меѓународната организација на трудот врши статистичко мапирање на младите кои не се вработени, во образование и обука (NEET) и на локалните ресурси (организации, достапни услуги и програми) за планирање на спроведувањето на ГМ;
Исход 3.4.2 

МТСП, во својство на национален координатор на ГМ формира работна група за изготвување на планот за спроведување на Гаранцијата за млади;
Исход 3.4.3 

Склучени се партнерски договори меѓу клучните чинители (МТСП, Министерството за образование, АВРМ, социјалните партнери, организациите од граѓанскиот сектор) со цел да се осигури ефикасно спроведување на ГМ на национално и на локално ниво;
Исход 3.4.4 

Наодите од пилот фазата на Гаранцијата за млади, МТСП ги искористи за финализирање на планот за спроведување на ГМ (распределба на човечки и финансиски ресурси, портфолио на понуди, услуги за активација, систем за следење и постапки за известување). 

Анекс I – Матрица на Акцискиот план за вработување на младите, септември 2017 година
	Цел:
Подобрување на усогласеноста на понудата на вештини со барањата на пазарот на трудот 

Зацртана цел
 
зголемување од 20 проценти на бројот на младите лица на возраст од 15 до 29 години што работат на работни места соодветни на нивните квалификации (да се промени на 10 проценти)


Намалување од 4 процентни поени во бројот млади со ниски квалификации


	ИСХОДИ И РЕЗУЛТАТИ
	ПОКАЗАТЕЛИ 2020
	ОДГОВОРНА ЕДИНИЦА
	ТЕКОВНА СОСТОЈБА И АКТИВНОСТИ ШТО ТРЕБА ДА СЕ ПРЕЗЕМАТ

	Исход 1.1 – Формулиран е систем за предвидување на вештините и тој дава информации за креирањето на политиките за образование и за пазарот на трудот, како и за изборот што го прават младите луѓе
Почетна состојба
· Во 2014 година, 64.8 проценти од младите работници (15-29г.) биле вработени на занимања што се соодветни на нивното образовно ниво. 

· Преквалификуваноста засегала приближно 18.9 проценти од сите млади работници, додека, пак, 16.2 проценти од сите вработени млади лица биле недоволно квалификувани (35.2 проценти севкупна неусогласеност на вештините за групата од 15 до29 години). 

Резултати 

1.1.1 Изработен е Модел за предвидување вештини – заснован врз демографски проекции, анкетни истражувања на работодавачите и слободните работни места, податоци за образованието, проекции за вработеноста и секторски студии –и истиот е тестиран од страна на Единицата за пазарот на трудот на Министерството за труд и социјална политика (МТСП) за обезбедување поверодостојни информации за побарувачката на работна сила и за изготвување редовни извештаи за перспективните занимања (МТСП, 450,000 евра);
1.1.2 Базата на податоци на АВРМ во која што се евидентираат слободните работни места е ажурирана, усогласена со моделот за предвидување вештини и им обезбедува веродостојни информации на младите клиенти за работните места и занимањата за кои постои најголема побарувачка на пазарот на трудот (АВРМ, 300.000 евра)
1.1.3 Опсерваторија на вештини, формирана и раководена од страна на Министерството за образование и наука (МОН) го храни моделот за предвидување вештини со податоци за програмите за образование и учење за возрасните, поставувањето на дипломците на работни места и за трошоците на студиите (МОН, без трошоци);
1.1.4 Единицата за пазарот на трудот на Министерството за труд и социјална политика редовно спроведува секторски студии (до целосното воспоставување на секторските совети од Националната рамка за квалификации) за збогатување на информациите  за побарувачката на работна сила што се достапни преку системот за предвидување вештини (МТСП, 250.000 евра); 

1.1.5 Единицата за пазарот на трудот на МТСП редовно собира информации за пазарот на трудот, индустриските гранки, занимањата и вештините за кои што постои најголема побарувачка на пазарот на трудот за обезбедување  податоци за моделот за предвидување вештини, изготвува извештаи за перспективните занимања и врши дисеминација на добиените информации до крајните корисници (младите луѓе и нивните семејства; образовните институции и институциите на пазарот на трудот и пошироката јавност) (МТСП, 250.000 евра);
1.1.6 Редовно ажурираниот извештај за перспективните занимања се дисеминира преку наменските веб страници на АВРМ, Министерството за труд и социјална политика и Опсерваторијата на вештини на МОН, и се спроведуваат заеднички кампањи за подигање на свеста од страна на МТСП и МОН (МТСП, АВРМ, МОН, 50.000 евра);
1.1.7 Мрежата на младински невладини организации го користи извештајот за перспективните занимања и останатите информации што произлегуваат од моделот за предвидување вештини за изготвување информативни материјали, организирање информативни сесии и за општо информирање на младите луѓе во врска со изборот на образованието, побарувачката на работна сила и јавните услуги што им се достапни за олеснување на нивниот премин на работа (Мрежа на младински НВО, 100.000 евра).
	· До 2020 година, најмалку 85 проценти од младите работници (15-29г.) се вработени на работни места што соодветствуваат на нивните квалификации;
· Неусогласеноста меѓу занимањата и вештините на македонскиот пазар на трудот не е повисока од 15 проценти.

	МТСП
МОН
АВРМ
Младински НВО
	Уште од усвојувањето на Акцискиот план, Одделението за пазарот на трудот напредува во активностите за развој на модел за предвидување вештините, прибирање и анализа на информациите од пазарот на трудот и развојот на извештај за перспективните занимања. 

Резултатите од политиката кои доцнат со реализација се оние поврзани со надградување на базата на податоци на АВРМ за евиденцијата на слободните работни места (до сега нема активности) и редовните студии за следење што треба да ги спроведува Опсерваторијата за вештини. Во 2014 и 2015 година спроведена е Анкета за следење, но ова истражување се чини беше еднократна активност, а не пилот тестирање за поширока методологија за процена на образовните исходи. 

Во периодот 2014-2015 година се забележа зголемување на неусогласеноста на вештините (од 35,1 процент на 36,6 проценти) со само 63,4 проценти од младите работници на работни места за кои имаат соодветни квалификации. 

Во контекст на горенаведеното, остануваат исти исходите од политиката, но треба да се ревидираат показателите и да гласат како што следува:
· Најмалку 70 проценти од младите работници ( на возраст од 15 до 29г.) се вработени на работни места што соодветствуваат на нивните квалификации;
· Неусогласеноста меѓу занимањата и вештините на македонскиот пазар на трудот не е повисока од 30 проценти.


	Исход 1.2 – Образовните исходи на младите се подобруваат со текот на времето и соодветствуваат на барањата на пазарот на трудот 

Почетна состојба
Во 2014 година, 67,5 проценти од младите работници (15-29г.) со завршено високо образование биле вработени на занимања што се соодветни на нивните квалификации.
Просечниот број на поени за читање во оценувањето во рамки на PISA што беше спроведено во 2000 година беше 373; математичката писменост доби 381 поени а научната писменост доби 401 поен (во споредба со меѓународниот просек од 500 поени). Во 2003 година, оценувањето на македонските ученици според TIMSS покажа 445 поени, додека во 2011 оценката беше 398 поени). 

Во 2014 година, уделот на младите лица (15-24г.) со најмногу тригодишно средно образование беше 12,5 проценти
Во учебната година 2013/14, бројот на студентите што се запишале на државниот универзитет на природонаучни, математички, компјутерски, технички, производни и градежни насоки претставувал 27 проценти од вкупниот број студенти во високото образование. 
Во 2014 година бројот на младите лица (15-29г.) во работната сила што имале само основно образование изнесувал вкупно 36.900 лица (16 проценти од младите лица во работната сила). Не постоела програма за обука што води кон ISCED 3 квалификации
Светскиот извештај за конкурентност 2014/2015 наведува дека 11 проценти од македонските претпријатија сметаат дека ниското образовно ниво на работната сила претставува пречка за водење бизнис. 

Резултати
1.2.1. Системот за образование и обука го усогласува обезбедувањето на своите услуги со наодите на системот за предвидување вештини (МОН, 250.000 евра)
1.2.2 Учениците од Македонија редовно учествуваат во меѓународните програми за оценување (PISA и TIMSS) и нивните резултати обезбедуваат информации за реформите на образованието за подобрување на когнитивните и некогнитивните вештини (МОН, 160.000 евра)
1.2.3 Системот за стипендирање на МОН е проширен за да се обезбедат стимулации за младите луѓе (на ниво на средно и високо образование) да се запишуваат на насоките за кои што се предвидува дека ќе бидат дефицитарни на пазарот на трудот (МОН, 5.250.000 евра)
1.2.4. Редовно се спроведуваат студии за следење – како дел од активностите на Опсерваторијата на вештини – на лицата што завршиле средно и високо образование за да се потврди усогласеноста на образовните исходи со потребите на пазарот на трудот (Опсерваторија на вештини, МОН, без трошоци)
1.2.5. Системот за идентификација на ризикот од предвремено напуштање на образованието е достапен во целата земја и води кон интензивна и индивидуализирана поддршка за останување на училиште и стекнување квалификации (МОН, 1.750.000 евра);

	· 85 проценти од младите лица (15-29г.) со високо образование се вработени на места што се соодветни за нивните квалификации;
· Усогласување на резултатите на студентите од Македонија на меѓународните тестирања PISA и TIMMS со меѓународниот просек;
· Помалку од 10 проценти од младите лица (15-24г.) го напуштаат образовниот систем со најмногу тригодишно средно образование;
· 30 проценти од универзитетските студенти се запишани на природонаучни, математички, компјутерски, технички, производни и градежни насоки;
· Најмалку 5 проценти од младите лица во работната сила што имаат само основно образование посетуваат програми за обука на годишно ниво со што добиваат квалификации што се признаени на пазарот на трудот (ISCED 3);
· Помалку од 8 проценти од претпријатијата што се анкетирани во рамките на Светскиот извештај за конкурентност упатуваат на образованието на работната сила како најпроблематичен фактор за водење бизнис.
	МОН

	Единствените показатели под постигнувањата се поврзани со бројот лица кои предвреме го напуштаат образованието (од 12,5 проценти во 2014 година на 9,9 проценти во 2016 година), и уделот на младите студенти во високото образование запишани на природни науки, математика, технички струки и други научни области (29,1 процент во 2016 година). Сите други показатели заостануваат и најверојатно нема да се постигнат до 2020 година. 

Резултатите од оценувањето во PISA покажуваат дека се влошува квалитетот на образованието (со оценки во делот читање, математика и наука во просек 16 поени под оценките од 2000 година). 

Се намалува бројот млади универзитетски дипломци кои се вработени согласно нивните квалификации (од 67,5 проценти во 2014 година на 66,2 проценти).
Податоците од Светскиот извештај за конкурентноста, исто така, покажуваат зголемување на бројот на претпријатијата што сметаат дека работната сила е несоодветно образувана (од 11 проценти на 12,6 проценти). 

Конечно, процентот млади луѓе во работната сила со само степенот задолжително образование беше 11,2 проценти (речиси 23.600 млади луѓе на возраст од 15 до 29 години), а програмите за втора шанса што во моментот се достапни преку системот за стручно образование и обука (СОО) не се бесплатни и се достапни само за оние што можат да си ги дозволат трошоците за тие програми.  

Овој исход од политиката сé уште е релевантен за постигнување на целта и резултатите остануваат непроменети, но треба да се променат показателите како што следува:
· Најмалку 70 проценти од младите лица (15-29г.) со високо образование се вработени на места што се соодветни за нивните квалификации;
· Резултатите на македонските ученици во PISA тестирањето се подобруваат споредено со резултатите постигнати во 2015 година (читање 352, математика 371 и наука 371)
· Најмалку 200 млади луѓе во работната сила кои имаат само основно образование учествуваат во програмите за втора шанса достапни во системот за СОО
· Помалку од 10 проценти од претпријатијата што се анкетирани во рамките на Светскиот извештај за конкурентност упатуваат на образованието на работната сила како најпроблематичен фактор за водење бизнис.


	Исход 1.3 – Младите луѓе имаат пристап до квалитетни услуги за кариерно образование и насочување
Почетна состојба
Во 2014 година, 50 општи средни училишта нуделе настава за кариерно насочување како изборен предмет (со приближно 4.000 што ја посетувале наставата), додека, пак, 36.000 ученици во средните училишта за стручно образование имале пристап до услугите на центрите за кариерен развој. Не е предвидена настава за кариерно насочување на ниво на основно образование. 

На крајот на 2014 година, приближно 30.600 млади лица (15-29г.) биле пријавени во АВРМ и добивале основни информации за пазарот на трудот. Во истата година, бројот на младите лица (15-29г. ) што биле корисници на структурирана помош при барањето работа и кариерно насочување изнесувал 2.950 лица  

Резултати 

1.3.1 Квалитетни услуги за образование за кариерно насочување – што се засноваат врз системот за предвидување вештини и вклучуваат модули за правата на работното место - им се обезбедуваат на учениците и студентите од сите нивоа на образовниот систем (на крајот на задолжителното образование, во текот на средното образование и во високото образование) како дел од наставната програма на државно ниво (МОН, 500.000 евра);
1.3.2. Веродостојни и ажурирани информации за пазарот на трудот - засновани врз системот за предвидување вештини - им се обезбедуваат на сите млади лица што се пријавени како невработени во локалните центри за вработување (АВРМ, 500.000 евра).
1.3.3. Сите млади невработени лица што првпат се пријавуваат во АВРМ добиваат услуги за кариерно насочување и советување за вработување за подобрување на нивните капацитети за снаоѓање на пазарот на трудот (АВРМ, 1.000.000 евра)
	· До 2020 година, сите ученици и студенти во Македонија добиваат настава за кариерно насочување во последната година од основното образование и во целиот тек на средното и високото образование;
· Сите млади лица што се пријавени во Агенцијата за вработување имаат пристап до квалитетни информации за пазарот на трудот;
· Сите млади лица кои првпат се пријавуваат во АВРМ добиваат групни услуги за кариерно насочување и советување за вработување (кратка обука за подготовка за вработување).
	МТСП
МОН
АВРМ

	Иако целокупниот број општообразовни средни училишта кои нудат кариерно насочување е зголемен на 53, и понатаму е ограничен бројот ученици во средното образование и студенти во високото образование кои ја добиваат оваа услуга. Наспроти ова, сите млади луѓе што се регистрираат во Агенцијата за вработување (АВРМ) добиваат информации за пазарот на трудот и советување за вработување. Специјализирани услуги за кариерно насочување може да им се понудат само на 9 проценти од вкупниот број млади што се регистрирани како невработени, поради недостигот на стручни кадри во локалните центри за вработување.
Овој исход од политиката сé уште е релевантен за постигнување на првата цел од Акцискиот план, но не е целосно според планираното. Целите треба да се променат како што следува:
· Најмалку 30 проценти од учениците во средното и студентите во високото образование имаат пристап до услуги на кариерно насочување
· Најмалку 30 проценти од младите што се новорегистрирани во АВРМ добиваат услуги за кариерно насочување.



	Цел:
Промовирање на отворањето (формални) работни места предводено од приватниот сектор 

Зацртана цел
 
зголемување од 5 процентни поени на уделот на младите лица (15-29г.) што се вработени


	ИСХОДИ И РЕЗУЛТАТИ
	ПОКАЗАТЕЛИ

	ОДГОВОРНА ЕДИНИЦА
	ТЕКОВНА СОСТОЈБА И АКТИВНОСТИ ШТО ТРЕБА ДА СЕ ПРЕЗЕМАТ

	Исход 2.1: Воспоставен е пакет од стимулации за унапредување на капацитетот на претпријатијата за отворање работни места за младите лица
Почетна состојба
Тековно не постојат врски меѓу инвестициската програма на Владата и услугите за вработување што се на располагање во АВРМ. 

Системот од стимулации што е утврден со член 98 на Законот за вработување и осигурување во случај на невработеност престанува да важи во 2017 година.
Не постојат врски меѓу кредитните инструменти на Македонската банка за поддршка на развојот и услугите за развој на деловното работење. 

До 2014 година, проектите што се финансирале од Македонската банка за поддршка на развојот генерирале 6.229 нови работни места. 

Во 2015 година Македонија беше рангирана на 63-то место на Светскиот индекс на конкурентноста. Според технолошката апсорпција на ниво на друштвата, земјата беше рангирана на 105-то место, според капацитетот за иновации на 91-во место, според достапноста на финансиските услуги на 76-то место, според достапноста на најновата технологија на 69-то место и според леснотијата на пристапот до заеми на 55-то место. 
Резултати
2.1.1 Пакет иницијативи – вклучувајќи услуги за посредување, субвенции и програми за обука – се обезбедуваат од страна на АВРМ на претпријатијата што се вклучени во развојот на инфраструктурата со цел да се зголеми вработувањето на младите луѓе (АВРМ, видете Исход 3.2);
2.1.2. Системот за даночни олеснувања (член 98 од Законот за вработување и осигурување во случај на невработеност) продолжува да се применува по 2016 година за претпријатијата што вработуваат млади работници со проектот “Македонија вработува 2“ заклучно со 27. 06 2017 година 

2.1.3. Пристапот до кредитниот систем што е достапен преку Македонската банка за поддршка на развојот е надополнет со проширена низа од услуги за развој на деловното работење (шеми за ваучери) што се достапни преку локалните структури на Агенција за поддршка на претприемништвото, во координација на Министерството за економија (АППРМ, 900.000 евра);
2.1.4. Инструментите што се ставени на располагање преку Фондот за иновации и технолошки развој (ФИТР) придонесуваат за отворањето нови работни места и подобрувањето на капацитетот за иновации во земјата (една категорија од Светскиот индекс за конкурентност) (ФИТР, 9.400,000 евра).

	· Најмалку 20 проценти од лицата што се вработени преку програмата за јавни инвестиции што се финансира од страна на Владата се млади невработени лица на возраст до 29 години;
· Најмалку 3.000 млади луѓе ( по 2016 година) го користат ослободувањето од обврската за плаќање придонеси за социјално осигурување што е предвидена во член 98 од Законот за вработување и осигурување во случај на невработеност;
· Најмалку 10 проценти од претпријатијата добиваат услуги за развој на деловното работење што се координираат од страна на Министерството за економија преку локалната мрежа на Агенцијата за развој на претприемништвото и имаат пристап до кредитната линија на Македонската банка за поддршка на развојот; 

· Најмалку 20 проценти од работните места што се отворени преку финансиските инструменти што се ставени на располагање од страна на Македонската банка за поддршка на развојот и Фондот за иновации и технолошки развој се наменети за младите работници (на возраст до 29 години);
· Подобрувањето на позицијата на Македонија на Светскиот индекс на конкурентноста, особено во категоријата на индексот за достапноста на финансиските услуги; леснотија на пристапот до заеми; достапност на најновата технологија; технолошка апсорпција на ниво на друштва и капацитетот за иновации. 

	МЕ
МФ
АВРМ
АППРМ
ФИТР
	Под оваа цел не е забележана активност. 

Не е воспоставена врска меѓу владината програма за јавни инвестиции и услугите што ги нуди АВРМ (посредување, распоредување на работно место, олеснувања при ангажирање).  

Ослободувањето од плаќањето придонес за социјално осигурување (член 98 од Законот за вработување и осигурување од невработеност) е заменето со програмата „Македонија вработува“, меѓутоа, со оваа програма не управува АВРМ и не беше таргетирана. 

Не се преземени никакви активности за да се координираат различните програми што се достапни за развој на приватниот сектор (Македонската банка за поддршка на развојот, Агенцијата за развој на претприемаштвото и Фондот за иновации и технолошки развој). Ова, заедно со ограничените ресурси достапни на Агенцијата за развој на претприемаштвото и Фондот за иновации придонесува кон неефикасност на овие инструменти за развој на претпријатијата. 

Рангирањето според конкурентноста на Република Македонија во 2016 година забележа пад на 68 место (од 63 во 2014 година) поради влошување на показателите за развој на инфраструктурата, здравството и основното образование и ефикасноста на пазарот на трудот. 

Спроведувањето на овој исход од политиката сé уште е релевантно, меѓутоа пред дефинираните исходи од политиката е Планот за економски развој на Владата. Како последица на тоа, показателите и исходите на политиката се менуваат како што следува:
·   Најмалку 80 проценти од младите работници кои се вработени преку владиниот систем олеснувања за претпријатијата се млади лица регистрирани во АВРМ;
· Стапката на учество на работниците во образование и обука се зголемува од 6,8 проценти во 2016 година на 8 проценти во 2020 година
· Подобрување на позицијата на Македонија на Глобалниот индекс за конкурентност, посебно во категоријата за технолошката апсорпција на претпријатијата, капацитетот за иновации и степенот на обуки за вработените.
2.1.1 Пакет олеснувања за вработување за претпријатијата да можат да ја зголемат својата конкурентност преку ангажирање работници што се регистрирани во АВРМ (за минимален период од три месеци) или работници кои само што го завршиле образованието, под услов платата што ќе им се понуди да е најмалку 50 проценти повисока од утврдената минимална плата во земјата.
2.1.2 Финансиски олеснувања за малите и средни претпријатија кои инвестираат во обуки и кариерно напредување на своите работници. 

2.1.3 Инструмент за финансиска поддршка за претпријатија што инвестираат во иновации, организациско надградување и извозни капацитети.
Зацртаната цел од 5 процентни поени зголемување во стапката на вработеност на младите (од 15 до 29 години) останува, бидејќи може да се постигне преку создавање повеќе работни места (бројот слободни работни места се зголеми од 6.470 на крајот од 2016 година, на 7.580 во второто тримесечје на 2017 година) и демографските фактори. 




	Цел:

Олеснување на преминот на младите лица во светот на работата

Зацртана цел
 
зголемување од 30 проценти на бројот на младите невработени лица што имаат пристап до квалитетни услуги за вработување во локалните центри за вработување; 


15 проценти од сите млади лица што првпат се пријавуваат како невработени добиваат пристап кон наменски услуги. 

	ИСХОДИ И РЕЗУЛТАТИ
	ПОКАЗАТЕЛИ

	ОДГОВОРНА ЕДИНИЦА
	ТЕКОВНА СОСТОЈБА И АКТИВНОСТИ ШТО ТРЕБА ДА СЕ ПРЕЗЕМАТ

	Исход 3.1 – Процесот на модернизација на Агенцијата за вработување на Република Македонија е забрзан 

Почетна состојба
Во 2014 година соодносот меѓу персоналот за непосреден контакт на АВРМ и невработените беше 1:736. АВРМ има мрежа од 30 локални центри за вработување и на сите им треба реновирање. Пакетот за помош од ЕУ ИПА предвидува реновирање на 12 центри за вработување. 

Во моментов не постои план за вработување дополнителни човечки ресурси за АВРМ и не постои план за развој на човечките ресурси. 

Во 2014 година, приближно 7.225 млади невработени лица учествувале во АППТ (23.6% од вкупниот број пријавени млади лица) и 9.400 млади лица биле корисници на индивидуализирани услуги за вработување (30%). 
Резултати
3.1.1 Состојбата во центрите за вработување на АВРМ (инфраструктура, реновирање, човечки ресурси, ИКТ хардвер и софтвер, како и обезбедување услуги) е мапирана и резултатите од мапирањето се искористени за изготвување повеќегодишни планови за развој (АВРМ, без трошоци)
3.1.2 Повеќегодишен план за развој на инфраструктура/реновирање е одобрен и спроведен за подобрување на просториите на АВРМ и надградба на ИКТ платформата (АВРМ, 2.000.000 евра);
3.1.3 Се спроведуваат годишни планови за вработување и развој на човечки ресурси за професионализирање на реализацијата на услугите за вработување и осигурување квалитетно обезбедување на услугите (АВРМ, 1.000.000 евра); 

3.1.4 Формулата за финансирање на центрите за вработување на АВРМ е ревидирана за да се осигури минимален обем на обезбедување услуги и програми низ целата земја.
	· Соодносот меѓу персоналот за непосреден контакт и невработените лица е намален на 1:  300;

· Најмалку 80 проценти од просториите на центрите за вработување се реконструирани и реновирани во согласност со насоките за брендирање на АВРМ; 
· 30 проценти од сите млади невработени лица што се пријавени во секој центар за вработување имаат пристап до целиот опсег услуги за вработување на АВРМ.

	МТСП АВРМ
	Се забележува значајно подобрување во соодносот невработени наспроти персонал (1:392) поради нискиот прилив во регистарот на невработени лица и вработувањето дополнителен персонал. Меѓутоа, многу малку е направено во насока на подобрување на компетенциите на персоналот за непосреден контакт со клиентите. Ваквата ситуација води до нерамномерен квалитет на понудата на услуги во земјата. 

Реновирањето и опремувањето на дванаесет локални центри за вработување беше иницирано со финансиски средства од Европскиот инструмент за претпристапна помош (ИПА). Владата не распредели дополнителни средства за постигнување на овој исход од политиката (реновирани и опремени 24 локални центри). 

До крајот на 2016 година, АВРМ има понудено индивидуализирани услуги за вработување (мотивациски обуки, кариерно насочување и активни програми) на 42 проценти од младите (на возраст од 15 до 29 години) регистрирани како невработени. 

Спроведувањето на овој исход од политиката е според планот од аспект на реализација на услугите од АВРМ наменети за младите невработени, а сé уште не се започнати активностите за долгорочно градење капацитети. 

	Исход 3.2 – Механизмите за спроведување и финансирање на активните политики на пазарот на трудот се приспособени за исполнување на потребите на младите невработени лица
Почетна состојба
Системот за профилирање (врз основа на контролен список за можностите за вработување) ќе биде воведен на крајот на 2015 година.
Тековно само 0.15 од БДП се вложуваат во активните политики на пазарот на трудот, а приближно 30 проценти од овие средства се наменети за младите невработени лица. 

АВРМ нуди две наменски услуги за младите невработени лица, обука за подготовка за вработување и програма за практикантство. Во 2014 година, заеднички опфатот бил 6,5 проценти од вкупно регистрираните млади (од 15 до 29 години). Во 2014 година, 7.225 од младите учествувале во АППТ (со поврат од 71 процент). Индивидуализираните услуги за вработување (мотивациска обука, кариерно советување и насочување, помош при барање работа) опфатиле 9.400 млади лица, од кои приближно 27.6 проценти биле вработени една година по добивањето на услугата. 
Резултати
3.2.1 Системот за профилирање што се заснова врз Контролниот список за можностите за вработување се користи во сите центри за вработување за сегментирање на младите клиенти за целите на приоретизирање на интервенциите (АВРМ, 300.000 евра);
3.2.2 Најмалку 40 проценти од годишниот буџет за АППТ се вложуваат во интервенции за олеснување на преминот на младите лица на пристојна работа (МТСП, 2.500.000 евра); 

3.2.3 Концептот и целните групи на активните програми на пазарот на трудот се усогласени со резултатите на системот за предвидување вештини и им обезбедуваат на младите луѓе вештини и можности за вработување во економските сектори и занимањата што бележат раст (АВРМ, без трошоци);
3.2.4. АВРМ развива и спроведува низа наменски услуги за младите лица, што вклучуваат услуги за поддршка на лицата што го напуштиле училиштето, „ден на младите“ во најголемите центри за вработување, младински саеми за вработување, младински инфо-точки на популарните музички и спортски настани и пристап до програмата Старт за млади (АВРМ, 400.000 евра).
3.2.5. Програмата Старт за млади (обука за подготовка за вработување, субвенционирана обука на работното место и практикантство) за лицата што првпат влегуваат на пазарот на трудот станува дел од портфолиото на активни програми на пазарот на трудот што им се достапни на младите невработени лица (АВРМ, 750.000 евра). 
	· 70 проценти од младите лица што првпат се пријавуваат во АВРМ се профилирани рано (во текот на првите 6 месеци од периодот на невработеност);
· 40 проценти од сите јавни средства што се наменети за АППТ се вложуваат во интервенции поврзани со преминот од училиште на работа;
· 15 проценти од сите новопријавени млади баратели на работа имаат пристап до наменски услуги и до програмата Старт за млади;
· 75 проценти од младите невработени лица учествуваат во програми и 40 проценти од младите лица што добиваат услуги за вработување се вработени една година по услугата.

	МТСП 

АВРМ
	АВРМ во 2015 година пилотираше поедноставен систем за профилирање за да им помогне на советниците да ги класифицираат невработените според пречките со кои се соочуваат на пазарот на трудот. Ваквиот пристап ориентиран кон советникот е интензивна активност од аспект на човековите ресурси и не може ефективно да се интегрира во локалните центри што немаат соодветен персонал. 

Во моментот, приближно 45 проценти од сите средства достапни на АВРМ (вклучително наменските ЕУ-ИПА ресурси) се инвестираат во услуги и програми за вработување кои ги третираат младите луѓе. 

Во 2016 година, речиси 23 проценти од младите невработени лица регистрирани во АВРМ имале пристап до специјализирано кариерно советување и насочување. Стапката на поврат кај услугите за вработување всушност има позитивна тенденција во нагорна линија (околу 45 проценти од младите кои учествувале во услугите за вработување последователно се вработуваат), при што стапката на поврат од активните програми на пазарот на трудот е во надолна линија (околу 50 проценти од младите учесници се вработиле со последователни услуги во 2016 година). 

Иако овој исход на политиката генерално е според планираното, ќе мора значајно да се надгради за воведување на Гаранцијата за млади.


	Исход 3.3 – АВРМ нуди квалитетни услуги за работодавачите и на младите лица им обезбедува веродостоен преглед на слободните работни места
Почетна состојба
Во 2014 година бројот на слободните работни места што ги објавувала АВРМ просечно изнесувал 5.000 во кое било време, додека бројот на слободните работни места што биле утврдени од Државниот завод за статистика изнесувал просечно 6.500 на тримесечно ниво. 

Во 2014 година АВРМ примила над 4.400 барања за посредување при вработување, од кои што 65 проценти биле реализирани. 

Резултати
3.3.1 Работодавачите се мапирани од страна на локалните центри за вработување и им се нудат услуги за анализа на работните места и задачи и развој на човечките ресурси од страна на квалификуван персонал (АВРМ, 250.000 евра);
3.3.2. Пристапот кон собирањето и објавувањето на слободните работни места е приспособен за обезбедување реалистични информации на младите невработени лица и обезбедувањето веродостојни податоци за системот за предвидување вештини (АВРМ, 100.000 евра);
3.3.3. Службите за посредување при вработување се зајакнати и им помагаат на младите лица што за првпат бараат работа да најдат можности на пазарот на трудот (АВРМ, 250.000 евра). 
	· Бројот и видот на слободните работни места што се евидентирани од страна на АВРМ се усогласени со слободните работни места што се идентификуваат преку Анкетата за слободни работни места (Државен завод за статистика);
· Услугите за посредување при вработување се користат од страна на 20 проценти од работодавачите што огласуваат слободни работни места.

	МТСП 

АВРМ
	Овој исход ја предвидуваше трансформацијата на базата на податоци на АВРМ од отворен систем во полуотворен систем (во кој сите слободни работни места ќе бидат анализирани и проверувани од стручен кадар на АВРМ за да се обезбедат реални информации за барателите на работа и да се подобри функцијата за усогласување на понудата со побарувачката). Во оваа област не се преземени никакви активности, а базата на податоци на АВРМ сé уште има повеќе од 8.000 слободни места во кое било време, наспроти 7.500 слободни места кои ги идентификува Државниот завод за статистика секое тримесечје. 

АВРМ нуди услуги за посредување при вработување на барање од работодавачите ( и не ја нуди оваа услуга на сите работодавачи што објавуваат слободно работно место). Токму затоа бројот на посредувања при вработување во земјата е низок (4.000 годишно). Приближно 68 проценти од сите барања за посредување биле успешни (т.е. работодавачите вработиле лица што претходно биле селектирани од локалните центри за вработување). 

Овој исход од политиката е далеку од планираното, но, останува релевантен за подобрување на реализацијата на услугите за работодавачите клиенти. 




	Цел:

Олеснување на преминот на младите лица во светот на работата 

Зацртана цел
Зголемување од 30 проценти во бројот на млади лица кои имаат пристап до квалитетни услуги за вработување и мерки за интеграција на пазарот на трудот; 


15 проценти од сите млади кои не се вработени, во образование или обука имаат пристап до понуда за вработување, образование и обука или практикантство во рок од четири месеци од регистрирање во Гаранцијата за млади

	ИСХОДИ И РЕЗУЛТАТИ
	ПОКАЗАТЕЛИ

	ОДГОВОРНА ЕДИНИЦА
	ОБРАЗЛОЖЕНИЕ

	Исход 3.1 – Структурата и процесите на Агенцијата за вработување се модернизирани за спроведување на Гаранцијата за млади 

3.1.1 Повеќегодишен план за развој на инфраструктура/реновирање е одобрен и спроведен за подобрување на просториите на АВРМ;
3.1.2 Изготвен е статистички систем за профилирање и истиот е тестиран на регистрираните податоци за сегментирање на клиентите според помошта што веројатно ќе им биде потребна;
3.1.3 ИТ платформата на АВРМ е надградена за да вклучува онлајн систем за регистрација; управување со информациите на поединците, услуги и програми; и редовно следење на исходите од вработувањето на регистрираните клиенти (прибирање административни податоци); 

3.1.4. Пристапот кон собирањето и објавувањето на слободните работни места е приспособен за целите на обезбедувањето реалистични информации на младите невработени лица;
3.1.5 Се спроведуваат годишни планови за вработување и развој на човечки ресурси за професионализирање на реализацијата на услугите и програмите за вработување и осигурување квалитетни услуги за младите луѓе; 

3.1.6 Службите за посредување при вработување се зајакнати и им помагаат на младите лица што за пврпат бараат работа да најдат можности на пазарот на трудот. 


	· Соодносот меѓу персоналот за непосреден контакт и невработените лица е намален на 1:  200;

· Најмалку 80 проценти од просториите на центрите за вработување се реконструирани и реновирани во согласност со насоките за брендирање на АВРМ; 
· 80 проценти од новорегистрираните млади невработени лица се сегментирани врз основа на нивната веројатност да излезат од регистарот во рамката од четири месеци 

· 60 проценти од сите млади невработени лица што се пријавени во секој центар за вработување имаат пристап до целиот опсег услуги за вработување на АВРМ;
· Бројот и видот на слободните работни места што се евидентирани од страна на АВРМ се усогласени со слободните работни места што се идентификуваат преку Анкетата за слободни работни места (Државен завод за статистика);
· Услугите за посредување при вработување се користат од страна на 20 проценти од работодавачите што огласуваат слободни работни места.

	МТСП 

АВРМ
	Овие исходи од политиката се суштински за подготовка на АВРМ за управување со Гаранцијата за млади. 

Реновирањето и надградувањето на ИТ системот (онлајн регистрација, управување со информациите на клиентите, услуги и програми, следење, прибирање податоци за други бази на податоци) ќе го олесни управувањето на АВРМ со процесите. Ова ќе има мерлив ефект врз реализацијата на услугата. 

Вработувањето и обуката на персоналот што работи со клиентите ќе овозможи младите да добијат услуги и програми со ист квалитет на целата територија на земјата, а статистичкиот систем за профилирање ќе овозможи фокусирање на ресурсите на оние што се најранлива категорија на пазарот на трудот. 

Надградувањето на базата на податоци за слободни работни места и начинот на кој се собираат и прикажуваат слободните работни места ќе ја олесни функцијата за усогласување на понудата со побарувачката и ќе го забрза преминот на оние невработени што се подготвени за работа да влезат на пазарот на трудот. 



	Исход 3.2 – Портфолиото на мерките за интеграција на пазарот на трудот е приспособено за да одговори на потребите на младите кои не се вработени ниту се во образование и обука
Исход 3.2.1 Министерството за образование ги ревидира своите програми за втора шанса за да бидат привлечни за младите луѓе што се надвор од пазарот на трудот;
Исход 3.3.3 АВРМ и Министерството за образование создаваат и пилотираат тест механизми за упатување на младите во мерките за втора шанса;
Исход 3.2.3 АВРМ изготвува и спроведува пилот тест за нова субвенција за вработување која е насочена кон младите со ризик од исклучување (нискоквалификуваните, младите со посебни потреби, младите жени кои се враќаат на пазарот на трудот);
Исход 3.2.4 На понудувачите на обуки им се нудат олеснувања за акредитација на обуките што ги нудат во насока на вклучување на овие програми во портфолиото на Гаранцијата за млади

	· Програми за втора шанса се достапни за младите луѓе кои се регистрираат како невработени во АВРМ
· Младите кои се соочуваат со пречки при влез на пазарот на трудот имаат пристап до програма за субвенционирано вработување;
· Најмалку 50 проценти од програмите за обука што ги нуди АВРМ водат до сертификат признат на пазарот на трудот.

	МТСП

АВРМ
	Овие исходи од политиката се потребни за проширување на портфолиото на мерки за реинтеграција на пазарот на трудот што АВРМ им ги нуди на своите клиенти. Од клучно значење е во портфолиото да се вклучат програмите за втора шанса и добро таргетирана субвенција за вработување за категориите со најголем ризик. 

Барањето понудувачите на обуки да се усогласат со условите за акредитација ќе осигури дека понудата на обуки е квалитетна и ќе овозможи мобилност на младите во рамките на формалното образование и пазарот на трудот.

	Исход 3.3 – АВРМ ги тестира  клучните карактеристики на Гаранцијата за млади во избрани центри за вработување за да го усогласи планот и организацијата за спроведувањето 

Исход 3.3.1 Постапките за прием во Гаранцијата за млади, услугите за профилирање и активација се пилотирани во избрани центри на АВРМ;
Исход 3.3.2 АВРМ склучува партнерски договори со младински организации за идентификаување и обезбедување основна поддршка за невработените и неактивните млади пред да бидат регистрирани во АВРМ;
Исход 3.3.3 АВРМ изготвува и пилотира нови постапки (прилив, оглас за аплицирање, портфолио услуги и програми) за реализација на понуди од Гаранцијата за млади, на млади луѓе кои се новорегистрирани како невработени во три пилот центри за вработување. 


	· Најмалку 50 проценти од новорегистрираните млади лица во пилот центрите се профилираат за време на регистрацијата 

· Најмалку 70 проценти од новорегистрираните млади лица добиваат услуги за активирање;
· Најмалку 15 проценти од новорегистрираните млади добиваат понуда во рок од четири месеци од регистрацијата

	МТСП 

АВРМ
Младински организации
	Овие исходи од политиката се поврзани со пилотирањето на системот услуги на ГМ во избрани локални центри за вработување. Ова ќе обезбеди информации за следното: 

· Постапките за прием (популација што се квалификува, постапки за регистрација, статистичко профилирање за сегментирање на клиентите) 

· Активирање (групно или индивидуално советување, проверка за вработливоста, обука за подготовка за вработување, мотивација, меки вештини)
· Теренска работа (ангажирање на младинските НВО за идентификација, контактирање и нудење основни услуги на младите кои се исклучени)
· Понуда (субвенции за плати, самовработување, обуки на работно место, обуки за вештини што се бараат, краткорочни обуки)


	Исход 3.4 – МТСП, во партнерство со клучните чинители (Владините министерства, социјалните партнери, АВРМ, младинските организации и партнерите во спроведувањето) имплементираат и следат план за спроведување на Гаранцијата за млади
Исход 3.4.1 МТСП врши статистичко мапирање на младите кои не се вработени, не се во образование и обука (NEET) и на локалните ресурси (организации, достапни услуги и програми) за планирање на спроведувањето на ГМ;
Исход 3.4.2 МТСП, во својство на национален координатор на ГМ формира координативно тело за имплементација и следење на Планот за имплементација на Гаранцијата за млади
Исход 3.4.3 Склучени се партнерски договори меѓу клучните чинители (МТСП, Министерството за образование, АВРМ, социјалните партнери, организациите од граѓанскиот сектор) со цел да се осигури ефикасно спроведување на ГМ на национално и на локално ниво;
Исход 3.4.4 Наодите од пилот фазата на Гаранцијата за млади, МТСП ги искористи за финализирање на планот за спроведување на ГМ (распределба на човечки и финансиски ресурси, портфолио на понуди, услуги за активација, систем за следење и постапки за известување). 


	· Постои мапирање на младите кои не се вработени, во образование или обука и на достапните локални ресурси; 
· Планот за спроведување е изработен врз основа на резултатите од пилот тестирањето во три пилот центри за вработување и е одобрен за реализација на национално ниво
· Воспоставени се партнерски пристапи за спроведување на Гаранцијата за млади;
· Овозможени се човечки и финансиски ресурси за спроведување на Гаранцијата за млади

	МТСП 

АВРМ
МОН
АМС
Локалните власти
Организациите на работодавачи и работници
Младински организации
	Овие исходи од политиката се однесуваат на работата за подготовка за понатамошното реализирање на Гаранцијата за млади на национално ниво. 

Посебно, за тоа ќе треба  (i) да се идентификуваат потенцијалните корисници и локалните ресурси, (ii) да склучи партнерски договори со клучните чинители за интензивирање на работата за рана интервенција и опфат; и (iii) планирање на реализацијата, следењето и евалуација на степенот на успешностод имплементацијата на Гаранцијата за млади. 

Оваа фаза, градење врз научените лекции од пилот фазата, ќе овозможи дефинирање на целокупната финансиска рамка потребна за спроведување на Гаранцијата за млади. 




Слика 5: Столбовите на шемите на Гаранцијата за млади








КЛУЧНИ РЕФОРМИ


Реформи во раните интервенции,активација и мерки за интегрирање на пазарот на трудот, со цел да се олесни влезот на младите на пазарот на трудот (на пр. Реформи во агенциите за вработување, воведување двојно практикантство,закон за обуки).





ТЕРЕНСКА РАБОТА 


Интервенција за да се идентификуваат и да им се помогне на младите што се надвор од системот NEET (не се во образование, не се вработени и не бараат работа). 


На овие млади често им треба сеопфатна поддршка пред тие да бидат подготвени да одат на мерките за активација и на пазарот на трудот.








РАНА ИНТЕРВЕНЦИЈА


Мерки за намалување на раното напуштање на образованието и да се осигури дека младите ќе имаат вештини што се бараат на пазарот на трудот (на пр., Програми за дуално образование, образовни информатички системи, кариерно образование).


Ако се успешни овие мерки, младите би требало да имаат полесен премин на пазарот на трудот.





АКТИВАЦИЈА


Мерки за поддршка на младите да се навигираат во пазарот на трудот (групно и индивидуално советување и насочување, распоредување на работно место,  обука за барање работа);  и условни бенефиции за активно барање работа). 


These interventions may lead to labour market entry or to access to integration measures.








ВЛЕЗ ВО ГМ





МЕРКИ НА ПАЗАРОТ НА ТРУДОТ





ПАЗАР НА ТРУД (или ОБРАЗОВАНИЕ)





Вработување 


Субвенции за вработување


Шеми за нови претпријатија (Start-up)


 Поддршка за мобилност





ИЗЛЕЗ ОД ГМ





Образование 


Втора можност


Стручна обука


Обука за повисоки вештини








Практикантство


Наизменична обука (комбинација од теоретска и практична обука на работното место)





Краткорочни обуки


Работна искуство во претпријатие , јавни или непрофитни организации








1 Влада на Република Македонија: Фискална стратегија на Република Македонија 2017-2019 година, октомври 2016 год. 


� Во ЕУ28 оваа стапка беше 39,1 процент во 2016 година. Овој показател се однесува на старосната група од 18 до 24 години, дефинирана според стандардите на ЕВРОСТАТ. 


� Оваа слика, исто така, ги вклучува младите што сè уште се во образование. 


� Несигурното вработување е процентот работници од вкупно вработените кои се самовработени (без дополнителни вработени) и неплатените семејни работници. Причините зошто се означува ова како „несигурно вработување“ е дека често овие работници немаат пристап до шемите за социјално осигурување, тие се ангажирани во неформалната економија и се поизложени на нископлатени работи и работна сиромаштија. 


� За целите на анализа на пазарот на трудот, седумте нивоа на ISCED вообичаено се групирани на ISCED 0-2 (претшколско, основно и тригодишно средно образование); ISCED 3-4 (четиригодишно средно образование) и ISCED 5-6 (Високо образование).  


� Видете во План за економски раст на Владата на Република Македонија, презентиран во септември 2017 год. 


� Видете на пример, планови за спроведување од Латвија и Ирска, достапни на �HYPERLINK "http://ec.europa.eu/social/main.jsp?catId=1161&langId=en"�http://ec.europa.eu/social/main.jsp?catId=1161&langId=en� 


� Видете на пример, системот за профилирање на Ирска, претставен од Кели Е., С. Мек Гинис и П. Џ. О’ Конел: „Ризикот на младите луѓе од премин кон долгорочна невработеност: Докази од Ирска“, во Журналот за студии за младите (2012, 15(6), стр. 780-801. 


� Оваа цел од политиката треба да се замени, види подолу

